
Eolas faoi Chomhrac na Bochtaineachta

Is gníomhaireacht stáit é Comhrac na Bochtaineachta a 
mbíonn moltaí agus bearta atá bunaithe ar fhianaise á 
bhforbairt agus á gcur chun cinn aige, le deireadh a chur 
leis an mbochtaineacht in Éirinn. Bunaíodh é faoi Acht na 
Gníomhaireachta do Chomhrac na Bochtaineachta 1986, 
agus is iad na príomhfheidhmeanna reachtúla atá aige ná:

comhairle a chur ar an Aire ar pholasaithe 
eacnamaíocha agus sóisialta, le dul i ngleic 
leis an mbochtaineacht in Éirinn

taighde a dhéanamh agus a chur chun cinn ar nádúr, 
cúiseanna agus méid na bochtaineachta in Éirinn

bearta a thionscnamh le dul i ngleic leis an 
mbochtaineacht in Éirinn agus measúnú a 
dhéanamh ar a leithéid de bhearta

tuiscint a chur chun cinn i measc an phobail ar 
nádúr, cúiseanna agus méid na bochtaineachta 
in Éirinn, chomh maith le bearta riachtanacha 
chun deireadh a chur leis an mbochtaineacht

Tá eolas breise faoi ghníomhaíochtaí 
Chomhrac na Bochtaineachta ar fáil ó:

Comhrac na Bochtaineachta 
Teach Bridgewater 
Bóthar Conyngham
Baile Átha Cliath 8
Guthán: 	+353 1 6706746
Facs: 	 +35316076760
Ríomhphost: info@combatpoverty.ie
Idirlíon: www.combatpoverty.ie

Tá an tuarascáil bhliantúil ar fáil ar iarratas 
i réimse formáidí, lena n-áirítear clostéip, 
Braille agus diosca ríomhaire. Tá an Tuarascáil 
Bhliantúil ar fáil trí Bhéarla chomh maith. 

Go Leor Déanta...

Réamhrá

Mar a luaigh Cathaoirleach Bhord Chomhrac na Bochtaineachta, 
Brian Duncan, ina Réamhrá, tharla go leor athruithe in 
Éirinn agus in Comhrac na Bochtaineachta i 2007. I gcás na 
Gníomhaireachta, críochnaíodh bliain imeachtaí a bhí ar siúl 
chun an 20 bliain ó bunaíodh í a cheiliúradh. Is de reacht a 
bunaíodh í i 1986 i ndiaidh moltaí a rinne an Coimisiún ar 
Leas Sóisialach. Tá dul chun cinn ollmhór déanta le scór 
bliain anuas chun cáilíocht na beatha a fheabhsú in Éirinn, 
go háirithe trí fhostaíocht mhéadaithe, rud a chuir deireadh 
leis an eisimirce don chéad uair le 150 bliain anuas agus tá 
cáilíocht na beatha tar éis feabhsú do thromlach an daonra.

Is anbhuaineach an rud é, áfach, go bhfuil an bhochtaineacht 
ann go fóill i measc cuid mhaith daoine sa tsochaí seo, 
in ainneoin na n-athruithe ollmhóra sóisialta agus 
eacnamaíocha seo. Cé go bhfuil dul chun cinn mór déanta 
maidir le dul i ngleic leis an mbochtaineacht, tá go leor 
le déanamh go fóill agus tá ról lárnach ag Comhrac na 
Bochtaineachta go fóill maidir le comhairle a chur ar 
an Rialtas ar bhealaí chun tuilleadh a dhéanamh. 

Nuair a glacadh le Towards 2016 agus doiciméid straitéiseacha 
eile a tháinig ina dhiaidh, go háirithe an Clár Forbartha 
Náisiúnta agus an Plean Gníomhaíochta Náisiúnta do 
Chuimsiú Sóisialta, bhí cinneadh déanta faoi threo na forbartha 
eacnamaíche agus sóisialta sa deich mbliana amach romhainn. 
Deimhníodh an treo seo, don chúig bliana amach anseo ar 
a laghad, i gClár an Rialtais 2007 – 2012. Tá sé mar chuid 
lárnach den straitéis iomlán seo go bhfuil tiomantas ann chun 
an bhochtaineacht leanúnach a laghdú go dtí idir 2% agus 
4% faoi 2012 agus chun deireadh a chur leis faoi 2016.�

Ní bhíonn aon Bhallstát san AE ag feidhmiú ina aonar, mar 
sin, chomh maith le forbairt na straitéise náisiúnta seo, tá 
tiomantas tugtha ag Ballstáit an AE díothú na bochtaineachta 
agus an eisiata shóisialta a chur chun cinn i Múnla Sóisialta 
na hEorpa, mar atá leagtha amach i Straitéis Liospóin. 
Cuirtear béim sa Straitéis seo ar an gcaoi go bhfuil cúrsaí 
eacnamaíocha níos fearr ann i láthair na huaire agus 
go bhfuil sé in am dul i mbun leasuithe eacnamaíocha 
agus sóisialta mar chuid de straitéis dhearfach, a bhfuil 
iomaíochas agus comhtháthú sóisialta mar chuid de.

Thug an Chomhairle Eorpach cuireadh do na 
Ballstáit agus don Choimisiún Eorpach:t

�	  National Action Plan for Social Inclusion, 2007-2016, An Oifig um Chuimsiú Sóisialta, 
RGST, (2007) lth. 26

tuiscint níos fearr ar eisiamh sóisialta a chur chun cinn; 

príomhshruthú a dhéanamh ar chur chun cinn an 
chuimsithe shóisialta i mbeartais fhostaíochta, oideachais 
agus oiliúna, sláinte agus tithíochta na mBallstát;

forbairt a dhéanamh ar ghníomhartha tosaíochta le díriú 
ar spriocghrúpaí ar leith – mar shampla, mionlaigh, 
leanaí, seandaoine agus daoine faoi mhíchumas.�

 
Meastar go bhfuil gá le coinbhéirseacht na bpolasaithe sóisialta 
ag leibhéal an AE le seacht mbliana anuas agus le glacadh na n-
íos-chaighdeán sóisialta mar rudaí riachtanacha i gcomhthéacs 
margadh inmheánach ceart a bhunú do dhaoine, caipiteal 
agus earraí. Tá gá le comhordú na bpolasaithe seo chomh 
maith mar fhreagairt ar na dúshláin mhóra a bhaineann le, 
mar shampla, margaí an domhain, athruithe déimeagrafacha, 
forbairtí teicneolaíochta agus imirce. Tá gá le bogadh i dtreo 
cuspóirí coitianta sóisialta agus eacnamaíocha ag leibhéal 
an AE, chun gur féidir leis na Ballstáit na cuspóirí go léir a 
socraíodh ag Comhairle Eorpach Liospóin a bhaint amach.

Níl aon amhras ann ná go bhfuil tiomantas polaitiúil ann 
ag leibhéal an AE agus sna Ballstáit chun dul chun cinn a 
dhéanamh maidir le dul i ngleic leis an mbochtaineacht agus le 
heisiamh sóisialta. Mar sin, le forbairt na straitéisí go náisiúnta 
agus san AE le blianta beaga anuas, is é an dúshlán atá ann do 
na rialtais, Rialtas na hÉireann san áireamh, ná na struchtúir 
a chur i bhfeidhm chun na spriocanna polasaí éagsúla atá 
leagtha amach sna doiciméid ríthábhachtacha seo a bhaint 
amach agus a chinntiú go gcuirtear i bhfeidhm iad go rathúil.

Ina Tuarascáil Bhliantúil ó 2006, leag Comhrac na 
Bochtaineachta béim ar an ról ríthábhachtach atá ag na 
seirbhísí poiblí maidir le dul i ngleic leis an mbochtaineacht 
agus le heisiamh sóisialta. Agus aird aici ar an téama sin, 
díríodh an obair ar an gcaoi leis na seirbhísí seo a dhéanamh 
níos ábharthaí agus níos éifeachtaí le linn 2007. Chuir Comhrac 
na Bochtaineachta leis an díospóireacht ar bhealaí éagsúla, 
go háirithe trí dhá thogra inar díríodh ar struchtúir cheaptha 
beartas – An Staidéar ar Phríomhshruthú an Chuimsithe 
Shóisialta agus foilsiú Welfare Policy and Poverty. �

Is gá gach beartas poiblí sóisialta, bídís ceaptha san AE nó go 
náisiúnta, a chur i bhfeidhm go háitiúil, áit a mbíonn tionchar 
acu ar na pobail agus ar na daoine a bhfuil sé i gceist cabhrú 
leo. Ní mór an spriocdhaonra á bhaint amach go háitiúil leis 
na gníomhartha agus na cláir atá á leagan síos chun beartais 
a chur i bhfeidhm – seo an t-aon bhealach inar féidir le 

�	  Presidency Conclusions Cruinniú na Comhairle Eorpaí i Liospóin (Márta 2000)
�	  Welfare Policy and Poverty Mel Cousins (eag.), An Ghníomhaireacht do Chomhrac 

na Bochtaineachta, Baile Átha Cliath, 2007.

beartas poiblí a bheith éifeachtach agus torthaí intomhaiste 
a bhaint amach. Tá an dúshlán atá roimh an Rialtas chun a 
chinntiú go gcuirtear i bhfeidhm iad go rathúil, tá an dúshlán 
sin bunaithe ar chumas na struchtúr riaracháin agus na 
struchtúr chun seirbhísí a chur ar fáil freagairt do dhúshláin 
an athraithe, chun straitéisí comhaontaithe a chur chun cinn 
agus chun gealltanais um beartais pholaitiúla a chur i gcrích.

Príomhshruthú an Chuimsithe Shóisialta in Éirinn

Is suirbhé é seo a rinneadh i naoi dtír san Eoraip agus is 
í Comhrac na Bochtaineachta a rinne comhordú air. Bhí 
sé maoinithe i bpáirt ag an gCoimisiún Eorpach. Foilsíodh 
tuarascáil ar na príomhthorthaí dar teideal Evaluation of 
Mainstreaming Social Inclusion in Europe.� Ba é cuid den suirbhé 
seo measúnú ar an tiomantas riaracháin i leith ‘beartais i 
gcoinne na bochtaineachta agus eisiata shóisialta’. Fuarthas 
in Éirinn go raibh 60% de na freagróirí ag gach leibhéal 
riaracháin den tuairim go raibh na bainisteoirí sinsearacha ina 
n-eagraíocht féin tiomanta go mór agus deimhníodh an méid sin 
nuair a cuireadh agallaimh ar dhaoine áirithe ina dhiaidh sin. 
Ag an leibhéal lárnach roinne, mhaígh na freagróirí go bhfuil 
na bainisteoirí sinsearacha tiomanta do cheisteanna cuimsithe 
shóisialta agus go mbíonn sé seo le feiceáil i rannpháirtíocht 
na n-oifigeach sinsearach roinne ar choistí an Rialtais ar 
chuimsiú sóisialta. Chomh maith leis sin, maítear go mbíonn 
oifigigh shinsearacha na gcomhairlí contae agus cathrach 
rannpháirteach i mBoird Forbartha Contae/Cathrach. Go minic, 
áfach, bíonn an príomhfhócas ar cheisteanna eacnamaíocha 
agus fostaíochta, in áit a bheith ar chuimsiú sóisialta:

Ar an mórchuid, tá an chuma ar an scéal nach 
bhfuil na polasaithe eacnamaíocha agus fostaíochta 
comhtháite go fóill leis an bpolasaí cuimsithe shóisialta 
ar bhealach a chiallódh go mbeidís ag treisiú a 
chéile. (Agallaí ó Ghníomhaireacht Rialtais)

Ach mhaígh duine de na hagallaithe ó eagraíocht 
neamhrialtasach go bhfuil cuimsiú sóisialta 
ar an gclár oibre polaitiúil, ach go bhfuil sé i 
bhfad síos liosta na dtosaíochtaí, agus

Tá gá le freagairt níos comhordaithe agus dírithe 
ag leibhéal réigiúnach. Is gá go mbeadh an gá atá 
le gníomhaíocht áitiúil i gcomhréir le tionscnaimh 
náisiúnta, á chur san áireamh sa fhreagairt ag leibhéal 
náisiúnta. (Freagróir ó Chomhairle Contae)

�	  Evaluation of Mainstreaming Social Inclusion in Europe K P O�Kelly, An Ghníomhai-
reacht do Chomhrac na Bochtaineachta, Baile Átha Cliath, 2007 

Toradh tábhachtach amháin eile a fuarthas sa staidéar MSI ná 
breithiúnas na bhfreagróirí ar an leibhéal íseal de chomhordú 
ar fud na leibhéal éagsúil riaracháin, rud a léirigh drochmheas 
ar rialachas comhtháite. Bainteach leis an toradh seo, tá an 
dícheangal idir na riarachán náisiúnta agus riarachán áitiúil. 
Léirítear treocht shoiléir sa suirbhé go bhfuil easpa tuisceana 
agus cumarsáide idir na leibhéil éagsúla riaracháin i gcuid mhaith 
den naoi dtír a bhí páirteach ann. Cé go raibh na freagróirí sna 
ranna lárnacha den tuairim gur beag an tiomantas atá ann do 
chuimsiú sóisialta ag leibhéal áitiúil, mhaígh siad gur tosaíocht 
mhór é ag leibhéal lárnach. I gcodarsnacht leis sin, nuair a 
cuireadh ceist ar na freagróirí ag leibhéal áitiúil faoi na tosaíochtaí 
ag leibhéal lárnach, níor measadh go raibh cuimsiú sóisialta go 
hard ar an gclár oibre ag riarthóirí náisiúnta, ach measadh go 
raibh tosaíocht mhór ag baint leis ag leibhéal an údaráis áitiúil.

Bhí an toradh seo fíor i gcás na hÉireann chomh maith. 
Mar shampla, nuair a cuireadh ceisteanna ar fhreagróirí 
faoin mbochtaineacht agus eisiamh sóisialta mar thosaíocht 
ríthábhachtach pholaitiúil ag leibhéal an rialtais lárnaigh agus 
taobh istigh de na húdaráis áitiúla, dúirt 70% de na freagróirí 
i ranna rialtais gur tosaíocht ard a bhí ann, ach ní raibh ach 
35% acu den tuairim gur mar sin a bhí sna húdaráis áitiúla. 
I gcodarsnacht leis sin, nuair a cuireadh an cheist chéanna 
ar fhreagróirí sna húdaráis áitiúla, dúirt 54% acu go raibh an 
bhochtaineacht agus eisiamh sóisialta mar thosaíocht ag leibhéal 
áitiúil ach arís, 35% acu a mheas go raibh sé mar thosaíocht 
ag leibhéal lárnach. Mar sin, bhí sé de thuairim ag riarthóirí ag 
leibhéal áitiúil, atá ar na daoine is gaire do na saoránaigh agus 
a mbíonn an pháirt is mó acu i soláthar seirbhísí sóisialta agus 
i gcur i bhfeidhm pholasaithe an rialtais le dul i ngleic leis an 
mbochtaineacht agus le heisiamh sóisialta, bhí sé de thuairim 
acu siúd nach raibh méid mór comhordaithe ar siúl idir an obair 
a dhéanann siad féin agus an obair ag leibhéal náisiúnta.

Níl an tiomantas seo leanúnach ar fud réimsí uile an 
bheartais phoiblí a ndearnadh scrúdú air sa staidéar. 
Fuarthas go raibh an bhochtaineacht agus eisiamh sóisialta 
tábhachtach i réimsí amhail leas agus cosaint shóisialach 
(65%), comhionannas (53%), oideachas agus oiliúint 
(45%). Ar an taobh eile, níor ceapadh go raibh siad chomh 
comhtháite leis na beartais ar fhorbairt eacnamaíoch 
(20%); teicneolaíocht faisnéise (14%); nó iompar (10%).

Beartas Leasa Shóisialaigh agus an Bhochtaineacht

An dara gné tábhachtach a chuir leis an díospóireacht 
seo ná foilsiú Welfare Policy and Poverty, chun 20 bliain ó 
foilsíodh Tuarascáil an Choimisiúin ar Leas Sóisialach agus 
bunú Chomhrac na Bochtaineachta i 1986 a cheiliúradh. 

An cuspóir a bhí leis an leabhar seo ná ‘athbhreithniú a 
dhéanamh ar fhorbairtí i mbeartas leasa shóisialaigh, mar 
gheall ar na hathruithe ollmhóra le linn na tréimhse sin’.

Ina fhorbhreathnú ar na caibidlí ina gclúdaítear réimsí éagsúla 
de bheartais shóisialta ríthábhachtacha, cé go gcuireann sé 
suntas sa dul chun cinn atá déanta le fiche bliain anuas, leagann 
an t-eagarthóir béim ar an bhfadhb is mó atá romhainn in Éirinn:

… Níl cur chuige soiléir frithbhochtaineachta glactha ná 
curtha i bhfeidhm go fóill mar chuid de bheartas poiblí. Ní hé 
an cás nach bhfuil an polasaí dírithe go soiléir ar sholáthar 
na dtorthaí frithbhochtaineachta, ach tá lochtanna ar a chur i 
bhfeidhm. Mar is féidir linn a fheiceáil sna caibidlí ar shláinte 
agus oideachas, tá an córas struchtúrtha ar bhealach gurb 
iad na torthaí éagothroime na torthaí is dóchúla a bheidh air.

Tugtar faoi deara sa leabhar go bhfuil sé tábhachtach an 
bhochtaineacht agus eisiamh sóisialta a chur sa chomhthéacs 
níos leithne ina dtugtar aitheantas dóibh, mar atá reachtaíocht 
um chomhionannas agus cearta eile. Ní hé an tionchar 
céann a bhíonn ag an mbochtaineacht ar gach cuid den 
tsochaí. Tá daoine áirithe ann a bhíonn thíos le leithcheal 
níos minice ná daoine eile, agus leis an mbochtaineacht mar 
gheall air sin, mar shampla, ar bhonn inscne, míchumais, 
eitneacht nó bonn eile. Is luach ríthábhachtach den AE é 
go mbeadh comhdheiseanna ar fáil do chách agus is cuid 
ríthábhachtach é den chlár oibre do chuimsiú sóisialta.

Nascadh na Struchtúr Áitiúil agus Náisiúnta �

I ndiaidh thorthaí staidéar MSI agus bunaithe ar an toradh 
ó obair eile, d’fhoilsigh Comhrac na Bochtaineachta Ráiteas 
Beartais le díriú ar an ngá atá le naisc níos láidre, idir 
áitiúil agus náisiúnta, mar bhealach le dul i ngleic leis an 
mbochtaineacht agus eisiamh sóisialta. Rinneadh machnamh 
sa doiciméad sin ar na constaicí a bhíonn roimh chomhoibriú 
níos mó idir riarthóirí náisiúnta agus riathóirí áitiúla agus idir na 
gníomhaireachtaí a chuireann seirbhísí ar fáil go háitiúil, agus 
ar an dúshlán a bhaineann le beartais a chur i gcrích. Tugtar 
faoi deara ann go bhfuil tionscnaimh fhríthbhochtaineachta 
ag teacht ón riarachán lárnach, gan aon ionchur áitiúil 
iontu, agus nach mbíonn aon úinéireacht ag baint leis na 
beartais seo ag an leibhéal áitiúil mar gheall air seo.

Ós rúd é nach bhfuil ailíniú á dhéanamh idir tosaíochtaí 
lárnacha agus áitiúla, ní dhéantar príomhshruthú ar pholasaithe 
náisiúnta go háitiúil agus tá an dearcadh ann ag leibhéal áitiúil 
go mbíonn an iomarca clár nua á dtabhairt isteach, in áit na 

�	  Linking Local and National Structures: Tackling Poverty and Promoting Social Inclu-
sion Ráiteas Beartais na Gníomhaireachta do Chomhrac na Bochtaineachta, Baile 
Átha Cliath, 2007

struchtúir atá ann cheana féin a fhorbairt. Tugtar faoi deara 
sa Ráiteas go bhfuil na heilimintí struchtúrtha atá ag teastáil 
do chur i bhfeidhm spriocanna an Phlean Gnímh Náisiúnta 
um Chuimsiú Sóisialta (PGNCS), go bhfuil siad i bhfeidhm 
cheana féin go náisiúnta agus go háitiúil, ach go bhfuil gá le 
comhréir sa chaoi a ndéantar idirghníomhú eatarthu agus 
sa gcaoi a gcuirtear spriocanna na mbeartas i bhfeidhm.

Tar éis gur aithníodh na fadhbanna, rinneadh sraith moltaí sa 
Ráiteas Beartais lena raibh sé i gceist cabhrú cur i bhfeidhm 
na mbeartas a fheabhsú. Mar shampla, ba cheart do ranna 
rialtais agus gníomhaireachtaí náisiúnta tuairisc a chur go 
bliantúil chuig an Oifig um Chuimsiú Sóisialta (OCS) maidir 
le cur i bhfeidhm spriocanna PGNCS, agus ba cheart go 
mbeadh malartú ‘deachleachtais’ mar chuid den Tuarascáil 
Bhliantúil ar Chuimsiú Sóisialta. Moladh ról do Chomhrac 
na Bochtaineachta chomh maith, i gcomhairle leis an OCS, 
mar thacaíocht do na húdaráis áitiúla ar an gcéad dul síos 
chun spriocanna agus polasaithe NAPinclusion a chuimsiú, 
trí ghlacadh le straitéisí frith-bhochtaineachta agus cuimsithe 
shóisialta ag an leibhéal áitiúil, agus ar an dara dul síos, mar 
eagraíocht náisiúnta cúnaimh theicniúil do na húdaráis áitiúla, le 
bheith ag obair leo i bhforbairt agus cur i bhfeidhm na straitéisí 
áitiúla fríth-bhochtaineachta agus cuimsithe shóisialta.

Conclúid

Tá na straitéisí, polasaithe agus struchtúir go léir i bhfeidhm 
leis an sprioc chun deireadh a chur leis an mbochtaineacht i 
sochaí na hÉireann faoi 2016 a bhaint amach. Is éard atá ag 
teastáil ná fócas ‘rialtais iomláin’ ar an gcaoi leis an sprioc 
shóisialta seo a bhaint amach, idir cheapadh beartas go 
náisiúnta agus a gcur i bhfeidhm go háitiúil. Is ag leibhéal áitiúil 
a bhíonn tionchar ag beartais náisiúnta ar shaol na ndaoine 
atá i mbaol nó atá ag maireachtáil faoin mbochtaineacht, nó 
is go háitiúil a chuirtear i bhfeidhm iad ó thaobh oideachais, 
sláinte, tithíochta agus pobail inbhuanaithe a fhorbairt de. 

Mar a dúradh ag an bhFóram Eacnamaíoch agus Sóisialta:

Seirbhísí poiblí ardchaighdeáin inrochtana, a chuirtear 
ar fáil ar bhealach costéifeachtach … is tríd na rudaí seo 
a chuirtear cothrom na Féinne, freagracht shibhialta 
agus comhtháthú sóisialta chun cinn. Cuireann siad 
‘luach poiblí’ leis an tír, i dtéarmaí a mealltachta 
mar áit chónaithe, oibre agus infheistíochta.

�

�	  Improving the Delivery of Quality Public Services Tuarascáil FNSE Uimh.34, Baile 
Átha Cliath, 2007





Cuid 2 – Dul Chun Cinn i 2007

Gnóthachtáil

Aird a dhíriú ar bhearta do leasú leasa shóisialaigh, 
le dul i ngleic leis an mbochtaineacht trí fhoilsiú 
Bheartas Leasa Shóisialaigh agus an Bhochtaineacht

Taispeántas mór náisiúnta a cuireadh ar siúl, chun an 
tuiscint phoiblí ar an mbochtaineacht in Éirinn a fheabhsú

An tuiscint atá ag oifigigh shláinte ar bhearta 
praiticiúla a spreagann rannpháirtíocht an phobail 
i seirbhísí cúraim phríomhúil a chur chun cinn

Cur leis an mbonn fianaise atá ann ar an mbochtaineacht 
agus ar éagothroime sláinte, tríd an gClár um Phobail 
Shláintiúla a Fhorbairt agus trí thaighde nua.

Réitigh a aimsiú agus a chur chun cinn chun na 
constaicí i leith fheidhmniú bheartais náisiúnta 
frithbhochtaineachta go háitiúil a shárú

Treoirlínte a ullmhú le cabhrú le húdaráis 
áitiúla measúnú a dhéanamh ar thionchar 
na bochtaineachta ina gceantar féin

Tacaíocht phraiticiúil a chur ar fáil le cabhrú le 
grúpaí a bhíonn thíos leis an mbochtaineacht 
cur leis an bpróiseas ceaptha beartas

Anailís agus tuairisciú a dhéanamh ar threochtaí 
bochtaineachta i measc seandaoine agus teaghlach 
a shaothraíonn ioncam íseal, agus Staitisticí an AE ar 
Ioncaim agus Coinníollacha Maireachtála in úsáid

Aird a dhíriú ar dhul chun cinn agus ar bhearnaí 
maidir le príomhshruthú an chuimsithe 
shóisialta ar fud naoi dtír Eorpacha

Tacú le tuiscint agus comhfhoghlaim ar 
bhearta le dul i ngleic le heisiamh airgeadais 
agus féichiúnas ar fud na hEorpa

Taighde neamhspleách ar an mbochtaineacht, a 
bhfuil baint aige le beartas, a chur chun cinn tríd 
an Tionscnamh Taighde ar an mBochtaineacht

Tacú leis an Roinn Gnóthaí Pobail, Tuaithe agus Gaeltachta 
le tacú le forbairt pobail mar uirlis frithbhochtaineachta

Tuiscint ar an mbochtaineacht a chur chun 
cinn i measc daltaí dara leibhéal, trí oiliúint 
do mhúinteoirí agus acmhainní nua.

»

Comhthéacs

Ba í 2007 an tríú bliain agus an bhliain dheireanach de Phlean 
Straitéiseach Chomhrac na Bochtaineachta 2005-2007 – chun 
go mbeidh deireadh leis an mbochtaineacht in Éirinn. Déantar 
cur síos sa tuarascáil bhliantúil seo ar an dul chun cinn atá 
déanta againn le linn 2007 chun an plean straitéiseach a 
chur i bhfeidhm, taobh istigh de chomhthéacs na gceithre 
fheidhm reachtúla atá againn: comhairle bheartas, tacaíocht 
agus tionscnamh tograí, taighde agus oideachas poiblí.

Ar an iomlán, ba bhliain shuntasach í seo do Chomhrac 
na Bochtaineachta. Tharla ár gceiliúradh 20 bliain ag an 
am céanna le foilsiú roinnt doiciméad tábhachtach maidie 
le beartais ina leagtar amach freagairt straitéiseach 
an rialtais chun an bhochtaineacht a dhíothú faoi 2016. 
In éineacht leis an sprioc seo, tá creat feidhmiúcháin 
mionsonraithe i gceist, ina leagtar amach cuspóirí ar leith 
agus ina dtacaítear le socruithe chun dul i ngleic leis an 
mbochtaineacht ag gach céim den saol. Cé go bhfuil sé 
uaillmhianach, is féidir an sprioc agus na cuspóirí ar leith 
a bhaint amach, le tiomantas leanúnach na bpáirtithe 
leasmhara tábhachtacha agus na hacmhainní a dhíriú 
ar an mbealach cuí sa tréimhse amach romhainn.

Ba ionann an bhliain seo caite agus cothrom deich mbliana ó 
seoladh an Chéad Straitéis Náisiúnta FrithBhochtaineachta 
(SNFB), nuair a bhí Éire chun cinn san Eoraip maidir le cur 
chuige straitéiseach le dul i ngleic leis an mbochtaineacht. 
Ó shin i leith, tá Straitéis Liospóin agus an Modh Oscailte 
um Chomhordú tar éis bonn a leagan do Stáit uile an AE 
chun pleananna gníomhaíochta náisiúnta a fhorbairt ar 
chuimsiú sóisialta agus tá béim i bhfad níos mó ann anois 
ar chomhtháthú sóisialta agus ar dhíothú na bochtaineachta 
ag leibhéal an AE. In Éirinn, tá an SNFB agus na pleananna 
gníomhaíochta náisiúnta tar éis bunú na struchtúr nua 
a stiúradh, chun tionscnaimh fhríthbhochtaineachta a 
fhorbairt, a chur i bhfeidhm agus chun monatóireacht 
a dhéanamh orthu. Rinneadh dul chun cinn mór maidir 
leo seo agus príomhshruthú an chuimsithe shóisialta.

Le deich mbliana anuas, tá athrú mór tagtha ar phróifíl 
dhéimeagrafach agus eacnamaíoch na hÉireann. Tá sé de 
chumas ag go leor daoine éalú ón mbochtaineacht de bharr 
deiseanna fostaíochta agus caiteachas sóisialta méadaithe 
agus tá cáilíocht na beatha tar éis feabhsú ar fud na háite. 
Ach tá bac curtha ar dhul chun cinn breise mar gheall ar 
cheisteanna oidhreachta agus nua-aimseartha. Ó 2004, 
níor tháinig athrú ar leibhéal na bochtaineachta leanúnaí, 

nach mór, in ainneoin go bhfuil athruithe áirithe tagtha 
ar phróifíl na ndaoine atá thíos leis an mbochtaineacht. 
Mar shampla, idir 2005 agus 2006, tháinig laghdú 
suntasach ar líon na seandaoine agus na n-inimirceach a 
bhí faoi bhochtaineacht, ach tháinig méadú ar mhéad na 
bochtaineachta leanúnaí i measc tuismitheoirí aonair.10

Tá dúshláin mhóra ann go fóill, áfach, lena chinntiú go 
mbíonn na beartais a bhaineann leis an oideachas, leis 
an sláinte, leis an tithíocht, le hiompar agus le córais 
leasa shóisialaigh ag cur go hiomlán le gealltanais an 
Rialtais chun an bhochtaineacht a laghdú. Chomh maith 
leis sin, is gá a chinntiú nach gcuireann ceisteanna atá 
ag eascairt, amhail eisiamh airgeadais, ríomh-eisiamh 
agus dúshláin cuimsithe, nach gcuireann siad an dul chun 
cinn atá déanta i réimsí eile dá bhonn. Leagtar amach 
sa tuarascáil seo an méid atá déanta ag Comhrac na 
Bochtaineachta le dul i ngleic leis na dúshláin seo agus le 
tacú le spriocanna laghdaithe bochtaineachta le linn 2007.

Forbairtí

Le linn na bliana, lean Comhrac na Bochtaineachta 
de bheith ag díriú ar na cuspóirí straitéiseach a 
leagadh amach inár bPlean Straitéiseach 2005-
2007, Working for a Poverty Free Ireland:

Dáileadh ioncaim agus fostaíochta níos córa 
a chur chun cinn, trí chomhairle atá bunaithe 
ar fhianaise a chur ar fáil maidir le beartais 
um cháin, leas sóisialach agus fostaíocht

Moltaí a fhorbairt agus a chur chun cinn, le go 
mbeidh teacht ag daoine atá faoi bhochtaineacht ar 
sheirbhísí sláinte agus oideachais d’ardchaighdeán.

Tacú le freagairtí áitiúla agus réigiúnacha ar an 
mbochtaineacht, lena n-áirítear ceantair na teorann a 
bhí thíos leis an ngéarchéim i dTuaisceart Éireann.

 
Rinneamar dul chun cinn maidir leis na cuspóirí seo go léir, 
trí roinnt clár oibre téamach agus feidhmiúla, lena n-áirítear:

Cáin agus Leas Sóisialach

Sláinte

Oideachas

Freagairtí Áitiúla i leith na Bochtaineachta 

10	  Suirbhé an AE ar Ioncam agus Coinníollacha Maireachtála, An Phríomh-Oifig 
Straidrimh, 2007

Forbairt Cumas agus Forbairt Pobail 

Monatóireacht ar Threochtaí Bochtaineachta

Tionscnamh Taighde ar an mBochtaineacht

 
Is iad na gníomhaíochtaí tacaíochta a bhí mar bhonn 
leis na cláir seo ná clár cumarsáide agus gnóthaí poiblí, 
aighneachtaí beartais ar réimse ábhar, clár oideachais 
do scoileanna dara leibhéal agus roinnt tionscnamh 
lenár n-éifeachtacht agus éifeachtúlacht a neartú.

Cáin agus Leas Sóisialach

Is féidir le beartas um cháin agus leas sóisialach 
tionchar suntasach a imirt ar leibhéil na bochtaineachta 
agus mar sin, tá siad mar chuid thábhachtach de 
chlár oibre Chomhrac na Bochtaineachta.

Beartas Leasa Shóisialaigh agus an Bhochtaineacht

I mí Dheireadh Fómhair, d’fhoilsíomar agus sheolamar 
leabhar dar teideal Welfare Policy and Poverty, ina ndéantar 
scrúdú ar threochtaí beartais le scór bliain anuas agus moltaí 
le haghaidh leasú leasa shóisialaigh amach anseo. Bhí Mel 
Cousin mar eagarthóir ar an leabhar seo, ina ndearntar 
scrúdú ar fhorbairtí i réimse de bheartais, lena n-áirítear 
sláinte, oideachas, leanaí, seandaoine agus imirce.

Stiúrthóir na hOifige um Chuimsiú Sóisialta a sheol é ar 
son an Aire Gnóthaí Sóisialacha agus Teaghlaigh, Martin 
Cullen T.D., ag comhdháil náisiúnta i bPáirc an Chrócaigh, 
a raibh thart ar 150 comhalta i láthair ann, ó ranna Rialtais, 
institiúidí taighde agus eagraíochtaí frithbhochtaineachta.

Buiséad Bliantúil

Is meicníocht ríthábhachtach í an cháinaisnéis chun an 
bhochtaineacht a laghdú trí athruithe cánach agus leasa 
shóisialaigh. Bhí pacáiste cáinaisnéise flaithiúil i gceist 
le Cáinaisnéis 2007. Bhí fócas láidir athdháilte ann mar 
aon le gnóthachain ag grúpaí ar ionsam íseal a bhí suas 
le trí oiread an mheáin. I rith na bliana, léiríomar torthaí 
ár n-anailíse iar-Cháinaisnéise ag seimineár taighde agus 
don Chomhchoiste Oireachtais (CO) ar Ghnóthaí Teaghlaigh 
agus Sóisialacha. Níos déanaí sa bhliain, sheolamar 
aighneacht isteach ar Cháinaisnéis 2008 Mainstreaming 
Poverty and Social Exclusion: Pre-Budget Submission 2008 
– inar díríodh ar roinnt réimsí tábhachtacha den tseirbhís 

»

»

»

phoiblí, go háirithe oideachas agus sláinte. Is de dheasca 
laghdú ar mhaoiniú poiblí ag deireadh 2007 go raibh an 
pacáiste cáinaisnéise iomlán le haghaidh 2008 i bhfad 
níos lú ná mar a bhí an bhliain roimhe sin, cé gur dhírigh 
anailís le Comhrac na Bochtaineachta aird ar an éifeacht an 
athdháilte agus ar an bhfócas leanúnach chun acmhainní a 
dhíriú ar ghrúpaí ar ioncam íseal. Cuireadh an anailís seo 
faoi bhráid an CO tar éis na Cáinaisnéise i Mí na Nollag.

Sláinte

Bíonn daoine ar ioncam íseal thíos leis an éagothroime ó 
thaobh cothú na sláinte de agus agus theacht ar sheirbhísí 
sláinte ardchaighdeáin nuair a bhíonn siad ag teastáil. Mar 
thoradh air seo, éiríonn daoine bochta tinn níos minice agus 
faigheann siad bás níos óige ná daoine atá rachmasach. 
Bíonn taighde in éineacht le réitigh phraiticiúla, ar cruthaíodh 
iad a bheith éifeachtach, i gceist le clár sláinte Chomhrac 
na Bochtaineachta le dul i ngleic le héagothroime sláinte. 
Bíonn an clár sláinte á stiúradh ag coiste comhairleach 
de bhaill Bhord Chomhrac na Bochtaineachta agus de 
shaineolaithe seachtracha, lena n-áirítear ionadaithe ón 
Roinn Sláinte agus Leanaí, an Oifig um Chuimsiú Sóisialta, 
an Institiúid Sláinte Poiblí, Feidhmeannacht na Seirbhíse 
Sláinte (FSS), ionadaithe ó fhorbairtí pobail agus tograí 
sláinte agus lucht acadúil a dhíríonn ar shláinte phoiblí.

Ráiteas Beartas Sláinte

D’fhoilsíomar ráiteas beartais cuimsitheach le linn na 
bliana, maidir le dul i ngleic le héagothroime sláinte. Tá 
na moltaí atá leagtha amach sa ráiteas seo, bunaithe 
ar bhonn leathan fianaise, lena n-áirítear ceachtanna a 
eascraíonn as an gClár um Phobail Shláintiúla a Fhorbairt 
ag Comhrac na Bochtaineachta, cúig bhunpháipéar a 
coimisiúnaíodh go speisialta11 agus aschuir eile ó chlár 
taighde Chomhrac na Bochtaineachta (féach thíos).

Taighde Sláinte

Drochorduithe

Cuid ríthábhachtach dár gclár taighde sláinte le linn 
2007 ab ea foilsiú Poor Prescriptions: Poverty and Access 
to Community Health Services. Bunaíodh nasc soiléir 

11	  Ba iad na cúig bhunpháipéar ná: Cinntithigh shóisialta na sláinte; Teacht ar 
sheirbhísí príomhchúraim, teacht ar sheirbhísí ospidéil; forbairt agus ran-
npháirtíocht pobail; sláinte leanaí; agus sláinte mheabhrach. Féach ar www.
combatpoverty.ie 

»

sa staidéar seo, a rinne ITES, idir aicmí ísle sóisialta, 
cáilíochtaí ísle oideachais, ioncam íseal agus drochshláinte. 
Seoladh Poor Prescriptions in éineacht lenár Ráiteas 
Beartas Sláinte ag comhdháil i mí an Mheithimh.

Staidéar Scóipe ar Andúil

Rinneamar athbhreithniú litríochta le linn na bliana, ar na 
naisc idir andúil, bochtaineacht agus eisiamh sóisialta. 
Dhírigh sé seo ar chinntithigh shóisialta agus ar thorthaí 
andúile, le tagairt d’úsáid fhadhbach drugaí agus alcóil 
agus cearrbhachas. Dhearbhaigh sé nasc soiléir idir úsáid 
fhadhbach drugaí agus an bhochtaineacht agus cé go 
bhfuil úsáid fhabhbach alcóil le fáil i measc na n-aicmí 
sóisialta go léir, tá sé níos coitianta i measc na ngrúpaí 
soch-eacnamaíocha is ísle, grúpaí a bhféadfadh deacrachtaí 
níos mó a bheith acu teacht ar chóireáil. Ní aon taighde 
Éireannach ann i láthair na huaire ar chearrbhachas 
fadhbach. Ach tá sé le feiceáil sa taighde idirnáisiúnta 
go mbíonn sé níos coitianta i measc na ngrúpaí ar 
ioncam níos ísle agus go mbaineann sé le dífhostaíocht, 
drochshláinte, tithíocht agus cáilíochtaí ísle oideachais. 

Clár um Phobail Shláintiúla a Fhorbairt

Ba í an bhliain seo caite an tríú bliain agus an bhliain 
dheireanach den Chlár um Phobail Shláintiúla 
a Fhorbairt (BHC), rud a bhunaigh Comhrac na 
Bochtaineachta le spreagadh a thabhairt do ghrúpaí 
a bhíonn thíos le héagothroime sláinte agus atá i 
mbaol bochtaineachta a bheith ag obair le chéile 
chun a dtorthaí sláinte féin a fheabhsú.

Bronnadh €232,323 san iomlán ar 10 dtogra le linn 200712. 
Is iad na grúpaí a maoiníodh ná Schizophrenia Ireland, An 
Gréasán Gníomhaíochta Pobail (GGP), Cairde, Gluaiseacht 
Lucht Siúil na Gaillimhe, Grúpa Tacaíochta na Gaillimhe 
do Dhídeanaithe, One Parent Exchange Network (OPEN), 
Fatima Groups United, Cumann na nDall in Éirinn, Páirtíocht 
Forbartha Comhtháite Uíbh Fhailí Thiar, agus an Togra 
Speisialta do Dhaoine atá Dífhostaithe go Fadtéarmach. Fuair 
dhá cheann de na tograí a bhain le grúpaí mionlach eitneach 
maoiniú ó FSS. Mhaoinigh an Roinn Sláinte agus Leanaí togra 
i 2005 inar díríodh ar rannpháirtíocht an phobail a leathnú i 
gcúram príomhúil, ar lean FSS dá mhaoiniú le linn 2007.

Tá an Clár BHC tar éis cur go mór lenár mbonn eolais 
ar dhul i ngleic le héagothroime sláinte, agus tá neart 
le foghlaim maidir le beartais mar gheall air féin 
agus cruinnithe líonraithe, luachálacha ar an gclár, 

12	  Roghnaíodh na deich dtogra i 2005 as 34 iarratasóir. Féach ar aguisín 2 do 
mhiondealú ar an maoiniú i 2007

»

tuarascálacha tograí agus an coiste comhairleach sláinte. 

Chabhraigh Comhrac na Bochtaineachta leis na tograí 
chun féin-mheasúnú a dhéanamh agus le cur go díreach le 
beartais. I measc na n-aschur díreach beartas a rinneadh 
sna tograí bhí comhpháipéar ina ndearnadh iniúchadh 
ar mhúnlaí forbartha pobail agus oibrithe sláinte, ceithre 
phróifíl ceantair ina léirítear na naisc idir an bhochtaineacht 
agus drochshláinte ag leibhéal áitiúil chomh maith le cionta 
do chomhairliúchán FSS ar fhorbairt na straitéise sláinte 
náisiúnta idirchultúrtha agus don Straitéis do Rannpháirtíocht 
Úsáideoirí Seirbhísí agus an Phobail le FSS, a bhfuil an Roinn 
Sláinte agus Leanaí agus FSS mar chomhchathaoirleach air.

Ullmhaíodh ceithre phróifíl do thograí bunaithe i gceantair 
áirithe mar chuid den mheasúnú seachtrach ar an gclár 
BHC i 2007. Cuireann siad seo léargas ar fáil d’éagothroime 
sláinte ag leibhéal áitiúil, go háirithe na cinntithigh 
shóisialta a mbíonn tionchar acu ar thorthaí sláinte.

Tá an Clár BHC aitheanta ag an Eagraíocht 
Dhomhanda Sláinte mar mhúnla deachleachtais 
le dul i ngleic le cinntithigh shóisialta sláinte.

Comhdháil Sláinte

I mí an Mheithimh, thionóil Comhrac na Bochtaineachta 
comhdháil in éineacht le FSS, agus breis is 200 comhalta 
i láthair, ar Rannpháirtíocht an Phobail sna seirbhísí 
Cúraim Phríomhúil. An príomhchainteoir a bhí ann ná an 
Dr. Pat Neuwelt ó Ollscoil Auckland, a bhí ag caint faoi 
rannpháirtíocht an phobail i gcúram príomhúil sa Nua-
Shéalainn. Bhí ionadaithe ón gClár um Phobail Shláintiúla 
a Fhorbairt ag labhairt ag an gcomhdháil chomh maith.

Tionóladh cruinnithe ina dhiaidh sin leis an Roinn Sláinte 
agus Leanaí agus Feidhmeannacht na Seirbhíse Sláinte, 
chun machnamh a dhéanamh ar ghníomhartha sa 
bhreis a bhfuil gá leo le tacú le rannpháirtíocht iomlán 
na ngrúpaí a bhíonn thíos leis an mbochtaineacht i 
gcur i bhfeidhm na bhfoirne cúraim phríomhúil.

Tacaíocht Theicniúil

Thug FSS cuireadh do Chomhrac na Bochtaineachta 
tacú lena hobair ar phríomhshruthú an chuimsithe 
shóisialta ar fud FSS. Tar éis roinnt taispeántas 
d’fhoirne a chuireann an tsláinte chun cinn ag leibhéal 
réigiúnach, socraíodh roinnt gníomhartha do chur i 
bhfeidhm agus forbairt sa bhreis le linn 2008.

Acmhainní agus Foilseacháin Shláinte

Coimisiúnaíodh agus foilsíodh roinnt acmhainní agus 
foilseachán maidir le dul i ngleic le héagothroime 
sláinte le linn na bliana, lenar áiríodh:

Tuarascáil ar Social Determinants of Health, 
a coimisiúnaíodh i gcomhar leis an Institiúid 
Sláinte Poiblí agus foilseofar í i 2008. 

Is clostaifead é Voices of Poverty d’eispéireas saolta na 
héagothroime sláinte i measc na ngrúpaí ar ioncam 
íseal. Foilseofar agus seolfar é le linn 2008.

D’fhoilsigh agus sheol an an Líonra Gníomhaíochta 
Pobail A Guide to Influencing the Health Service. 
Tá sé mar aidhm aige seo cabhrú le grúpaí 
pobail agus fríthbhochtaineachta dul i dtaithí 
ar struchtúir chasta na Seirbhíse Sláinte.

Foilsíodh Community Development and Health mar 
chuid den chlár Tuairimí. Cuirtear léiriú agus treoir 
phraiticiúil ar fáil ann ar chur i bhfeidhm na forbartha 
pobail le dul i ngleic le héagothroime sláinte.

Tá Evolution of the Health Services mar chabhair do 
ghrúpaí frithbhochtaineachta tuiscint níos fearr a fháil 
ar an gcaoi a bhfuil an tseirbhís sláinte struchtúrtha 
in Éirinn, sa chomhthéacs inar fhorbair sí thar am.

Próifílí ceantair de cheithre thogra chun Pobail 
Shláintiúla a fhorbairt (le teacht i 2008)

Oideachas

Luathchúram Leanaí agus Oideachas Luath-Óige

Rinne Comhrac na Bochtaineachta páipéar a choimisiúnú13 
inar féachadh ar cheisteanna Luathchúram Leanaí agus 
Oideachas Luath-Óige (LCLOLÓ) ó pheirspictíocht na 
frithbhochtaineachta. Léiríodh torthaí an pháipéir seo os 
comhair lucht féachana beag de lucht ceaptha beartas 
agus daoine acadúla ag díospóireacht chomhchéime. 
Beimid ag iarraidh forbairt sa bhreis a dhéanamh ar an 
obair seo le linn 2008 i gcomhar le hOifig an Aire Leanaí.

Scéim na Leabhar Scoile

Tar éis plé a rinneadh leis an Roinn Oideachais agus 

13	  Hayes, N., Early Childhood Care and Education from an Anti-Poverty Perspec-
tive, An Ghníomhaireacht do Chomhrac na Bochtaineachta, (le teacht)

Eolaíochta, chuaigh Comhrac na Bochtaineachta i 
mbun staidéir ar éifeachtacht scéimeanna na leabhar 
scoile chun freastal ar riachtanais na dteaghlach ar 
ioncam íseal. Dhírigh an obair allamuigh tosaigh ar 
chostais na scéimeanna, treochtaí san éileamh agus 
ar nósanna imeachta riaracháin. Foilseofar torthaí 
an staidéir, chomh maith leis na moltaí, i 2008.

Freagairtí Áitiúla i leith na Bochtaineachta

Straitéisí Áitiúla Frithbhochtaineachta

Faoin gcreat le haghaidh beartas náisiúnta comhtháite, tá ról 
soiléir ag na húdaráis áitiúla i gcur i gcrích na spriocanna 
tosaíochta náisiúnta do chuimsiú sóisialta ag leibhéal 
áitiúil. Ó 1999 i leith, tá Comhrac na Bochtaineachta ag 
tacú le húdaráis áitiúla chun Straitéisí Frithbhochtaineachta 
Áitiúla do Chuimsiú Sóisialta a fhorbairt, taobh istigh de 
chreat na mBord Forbartha Cathrach agus Contae.

Taighde Áitiúil Bochtaineachta

Naisc idir Áitiúil agus Náisiúnta

I mí Feabhra, bhí cruinniú comhchéime ar siúl againn 
chun torthaí tuarascáil taighde a rinne ERM Consulting a 
sheoladh. Déantar iniúchadh ann ar na constaicí atá roimh 
bheartais náisiúnta frithbhochtaineachta a chur i bhfeidhm 
ag leibhéal áitiúil. Bhí oifigigh an Rialtais áitiúil agus oifigigh 
ón Roinn Comhshaoil, Oidhreachta agus Rialtais Áitiúil i 
láthair ann. Seoladh ráiteas beartais de chuid Chomhrac na 
Bochtaineachta ag an ócáid seo chomh maith, ina leagtar 
amach tionscnaimh mholta chun comhtháthú idir struchtúir 
an rialtais áitiúil agus náisiúnta a fheabhsú agus chun torthaí 
níos fearr a bhaint amach do ghrúpaí ar ioncam íseal.

Léarscáiliú an Chuimsithe Shóisialta

I 2007, rinneamar ERM Consulting a choimisiúnú chun 
staidéar sa bhreis a dhéanamh chun scrúdú a dhéanamh ar 
an méid freastail atá déanta ag an Rialtas Áitiúil ar chuimsiú 
sóisialta mar chuid dá obair leanúnach. Bhí sé mar thoradh 
ag an tuarascáil go raibh go leor de na húdaráis áitiúla ag 
ullmhú nó ag cur straitéisí áitiúla um fhrithbhochtaineacht 
agus cuimsiú sóisialta i bhfeidhm agus tuaradh ann go 
mbeadh siad i bhfeidhm ag beagnach 60 faoin gcéad acu faoi 
2008. Anuas air sin, bhí sé mar thoradh ag an tuarascáil go 
bhfuarthas go gcuireann straitéis áitiúil go mór le cur chun 
cinn an chláir oibre do chuimsiú sóisialta sna húdaráis áitiúla.

D’ullmhaigh Comhairlí Contae Laoise agus Chill 
Mhantáin straitéisí áitiúla, le tacaíocht ó Chomhrac na 
Bochtaineachta i 2005/6, agus léiríodh iad ag ceann 
amháin de dhá chruinniú de Ghréasán Foghlama an 
Rialtais Áitiúil i 2007. Bunaithe ar thaithí an dá chontae 
is léir go bhfuil tairbhe le baint as straitéisí áitiúla a chur 
chun cinn chomh maith le cumas na bpáirtithe leasmhara 
frithbhochtaineachta a bheith rannpháirteach ina bhforbairt.

Ghrúpa Stiúrtha an Rialtais Áitiúil do Chuimsiú Sóisialta 

Lean Comhrac na Bochtaineachta de bheith ag obair 
leis an Roinn Comhshaoil, Oidhreachta agus Rialtais 
Áitiúil, trí Ghrúpa Stiúrtha an Rialtais Áitiúil do Chuimsiú 
Sóisialta (GSRÁCS)14 chun straitéisí a fhorbairt agus a 
chur chun cinn chun cuimsiú sóisialta a neartú agus 
d’fheidhmiúchán an Phlean Gnímh Náisiúnta um Chuimsiú 
Sóisialta ag leibhéal áitiúil. Sa chomhthéacs seo, bhíomar 
rannpháirteach sa mheasúnú ar iarratais chun naoi 
n-aonad nua do chuimsiú sóisialta a bhunú taobh istigh 
de na húdaráis áitiúla agus chabhraíomar le pleanáil dhá 
chruinniú de Ghréasán Foghlama an Rialtais Áitiúil.

Measúnú Tionchar Bochtaineachta

I gcomhar leis an Oifig um Chuimsiú Sóisialta (OCS) agus 
Comhairle Cathrach Bhaile Átha Cliath, tá forbairt agus tástáil 
déanta againn ar threoirlínte chun measúnachtaí tionchar 
bochtaineachta a chur i bhfeidhm go háitiúil. Dearadh iad seo 
le tacú leis na treoirlínte náisiúnta a d’ullmhaigh OCS agus tá 
siad ar fáil ó shuíomh gréasáin Chomhrac na Bochtaineachta. 

Innéacs Bochtaineachta Áitiúla

Rinne Comhrac na Bochtaineachta staidéar a choimisiúnú ar 
an bhféidearthacht a bhainfeadh le hinnéacs bochtaineachta 
áitiúla a fhorbairt. Bheadh cuid mhaith foinsí sonraí 
riaracháin agus daonáirimh ag teacht le chéile ina leithéid 
d’innéacs chun tacar táscairí indíreacha a chruthú de 
bhochtaineacht agus díothacht ag leibhéal ceantair bhig. Tá 
comhairliúchán cuimsitheach déanta againn le réimse de 
pháirtithe leasmhara, i gcomhar le húdair na tuarascála, 
chun an staidéar a fhorbairt agus léiríodh na torthaí tosaigh 
ag seimineár taighde. Foilseofar tuarascáil achomair ar 
na torthaí chomh maith le moltaí le linn 2008 agus beidh 
an tuarascáil iomlán le fáil ar ár suíomh gréasáin.

14	  Tá Comhrac na Bochtaineachta ina bhall de Ghrúpa Stiúrtha an Rialtais Áitiúil 
do Chuimsiú Sóisialta, in éineacht leis an Roinn Comhshaoil, Oidhreachta agus 
Rialtais Áitiúil, an Oifig um Chuimsiú Sóisialta, Bord Sheirbhísí Bainistíochta 
an Rialtais Áitiúil, Cumann na mBainisteoirí Cathrach agus Contae agus an 
Institiúid Caidrimh Phoiblí.

Plean Forbartha Náisiúnta

I mí an Mheithimh, bhuaileamar leis an Roinn Airgeadais 
chun plé a dhéanamh ar dheiseanna chun cuimsiú sóisialta 
a neartú taobh istigh den PFN (2007-2013) agus taobh 
istigh den Chreat Náisiúnta Tagartha Straitéisí. Ag an am 
céanna, lorg na Tionólacha Réigiúnacha cúnamh uainn 
maidir le cuspóirí agus táscairí a fhorbairt i roinnt beart 
tosaíochta, agus maidir le monatóireacht ar chuimsiú 
sóisialta ar fud na gClár Oibriúcháin Réigiúnach nua. Tugadh 
cuireadh dúinn chomh maith bheith páirteach sa Choiste 
Monatóireachta ar Straitéis Forbartha Tuaithe 2007 – 2013.

Síocháin agus Athmhuintearas Trasteorann

I gcomhar le chéile cuireann Comhrac na Bochtaineachta 
agus Pobal, trí Ghníomhaíocht Teorann, bearta i bhfeidhm de 
chuid Chlár Tacaíochta Speisialta an AE do Shíocháin agus 
Athmhuintearas, chomh maith le bearta Chlár INTERREG IIIA 
i gceantar na teorann in Éirinn agus ar bhonn trasteorann. 
Bhí Gníomhaíocht Teorann rannpháirteach go gníomhach 
i bplé agus comhairliúchán foirmiúil ar mhúnlú agus 
dréachtú chlár nua Síocháin III agus Clár INTERREG IVA.

Clár Síochána an AE

Lean Gníomhaíocht Teorann de bheith páirteach i gcur 
i bhfeidhm naoi mbeart Chlár Síocháin II. Cuirtear cuid 
de na bearta seo i bhfeidhm ar bhonn trasteorann, mar 
chuid de chomhaontú páirtíochta. Tá an Cuibhreannas 
Trasteorann a bhfuil Gníomhaíocht Teorann, Co-operation 
Ireland agus an Fhondúireacht Pobail do Thuaisceart 
Éireann rannpháirteach ann, bainteach le cur i 
bhfeidhm Bhearta 5.3 agus 5.4 de Chlár Síochána II. 

Baineadh amach na spriocanna airgeadais a leag an 
Coimisiún Eorpach síos. Faoi dheireadh 2007, críochnaíodh 
an ghníomhaíocht go léir i gcás 263 togra a bhí á mbainistiú 
go díreach ag Gníomhaíocht Teorann faoi Chlár Síochána II. 
Tá 115 togra sa bhreis eile le tabhairt i gcrích le linn 2008.

Tar éis go ndearnadh comhairliúchán poiblí mionsonraithe do 
Chlár Shíocháin III ag tús na bliana, socraíodh Dréachtchlár 
Oibriúcháin, ina raibh Gníomhaíocht Teorann luaite le cur 
i bhfeidhm dhá bheart i Síocháin III. Beidh €333 milliún 
ar fáil sa Chlár Síochána nua do thréimhse chlár 2007 
– 2013, trí chuspóir Chomhoibriú Críche Eorpacha an AE.

Foilsíodh roinnt tuarascálacha taighde agus 
measúnaithe le linn 2007, le cur leis an obair a 
dhéanfaidh Gníomhaíocht Teorann amach anseo:

Seoladh an tuarascáil taighde ‘Respect, Protect and 
Fulfil: A Human Rights-Based Approach to Peacebuilding 
and Reconciliation’, a rinne Ionad na hÉireann um 
Chearta Daonna, Ollscoil Náisiúnta na hÉireann Gaillimh, 
ar 26 Márta. Leagtar béim sa tuarascáil seo ar an 
tábhacht atá le caighdeáin idirnáisiúnta ceart daonna a 
chomhshnaidhmeadh le beartais agus tograí a bunaíodh 
le tacú leis an síocháin agus athmhuintearas a fhorbairt, 
chomh maith le forbairt na sochaithe iarchoimhlinte.

Tharla seimineár ar 6 Meitheamh i nDún Dealgan 
chun an measúnú neamhspleách ‘Peacebuilding and 
Reconciliation across the Border’, a choimisiúnaigh 
an Cuibhreannas Trasteorann, a sheoladh. Chuir an 
Cuibhreannas Trasteorann fáilte roimh an Uasal Colin 
Wolfe, Ceann Aonad Chomhoibriú Críche an Choimisiúin 
Eorpaigh mar phríomhchainteoir, in éineacht leis an 
Uasal Emery Brusset, Stiúrthóir Channel Research, 
a bhí i gceannas ar an bhfoireann measúnaithe. 

Sheol an tUasal Seán Haughey T.D., An tAire 
Stáit ag an Roinn Oideachais agus Eolaíochta, an 
measúnú téamach ar thograí chun tacú le leanaí 
agus le daoine ógaar 13 Meán Fómhair.

Bhí an Dr. Martin Mansergh, TD mar phríomhchainteoir 
ag seoladh an mheasúnaithe ar thograí le 
tacú le hiarchimithe arna spreagadh ag cúrsaí 
polaitiúla agus a dteaghlaigh. An Institiúid 
Coireolaíochta agus Ceartais Choiriúil ag Ollscoil 
na Banríona, Béal Feirste a rinne an measúnú. 

Cláir INTERREG

Is tionscnamh ar fud an AE go léir é Clár INTEREG 
IIIA, a cruthaíodh le tacú le comhoibriú trasteorann, 
comhtháthú sóisialta agus forbairt eacnamaíoch idir 
réigiúin an AE. Leanann Gníomhaíocht Teorann de bheith 
ag obair i bpáirtíocht le Co-operation Ireland maidir 
le cur i bhfeidhm an bhearta do Líonrú Sibhialta agus 
Pobail agus leis an Roinn Talmhaíochta agus Forbartha 
Tuaithe i dTuaisceart Éireann maidir le cur i bhfeidhm an 
bhearta Forbartha Tuaithe. Cuireadh an 12 thogra a bhí 
á maoiniú ag Gníomhaíocht Teorann faoi dheireadh 2007, 
agus tá naoi dtogra eile le tabhairt i gcrích le linn 2008.

I rith 2007, bhí Gníomhaíocht Teorann rannpháirteach 
go gníomhach i bplé ard-leibhéil le Comhlacht Chláir 
Speisialta an AE (CCSAE), DARD agus Co-operation 
Ireland maidir le moltaí eile faoi Chlár INTERREG 
IV. Is é Clár INTERREG IVA an Clár Trasteorann um 
Chomhoibriú Críche do Thuaisceart Éireann, Réigiún na 
Teorann agus Iarthar Alban. Is é an cuspóir iomlán atá 
leis ná tacú le comhoibriú straitéiseach trasteorann le go 
mbeidh réigiún níos rathúla agus inbhuanaithe i gceist. 
Tá Gníomhaíocht Teorann ag moladh go gcuirfí isteach 
tairiscintí foirmiúla faoi Chlár INTERREG IVA le linn 2008. 

Forbairt Pobail agus Feabhsú Cumas

Do Thuairimí a Chur in Iúl

Ba ionann an tréimhse a bhí faoi athbhreithniú agus an 
bhliain deiridh den chlár Having Your Say (HYS). Bhunaigh 
Comhrac na Bochtaineachta an clár trí bliana seo chun an 
teagmháil idir an earnáil stáit agus na daoine a bhíonn thíos 
leis an mbochtaineacht a neartú, maidir leis na chúrsaí a 
bhíonn ag dul i bhfeidhm orthu. Bunaíodh grúpa comhairleach 
i 2005 chun maoirseacht a dhéanamh ar an gclár, a bhfuil 
réimse leathan de pháirtithe leasmhara a bhíonn ag obair 
le grúpaí faoi mhíbhuntáiste, lena n-áirítear oifigigh rialtais, 
gníomhaireachtaí stáit, daoine acadúla, páirtíocht áitiúil, 
grúpaí fríthbhochtaineachta agus eagraíochtaí trasteorann.

Rinneadh roinnt gníomhartha a chur chun cinn faoin gclár 
HYS le linn 2007, lenar áiríodh comhdháil náisiúnta inar 
díríodh ar mhodhanna praiticiúla chun rannpháirtíocht 
a fheabhsú, ceardlanna ar scileanna a bhaineann le 
beartais agus foilsiú taighde agus acmhainní nua.

Comhdháil Náisiúnta

D’oscail an tAire Stáit ag an Roinn Gnóthaí Pobail, Tuaithe 
agus Gaeltachta, Pat Carey T.D, an chomhdháil náisiúnta HYS, 
Participation in Policy: Making it Work, ar 11 Nollaig. Ba í Fiona 
Garven an príomhchainteoir, ó Ionad Forbartha Pobail na 
hAlban, agus labhair sí faoi fhorbairt na gcaighdeán náisiúnta 
do theagmháil pobail in Albain. Cuireadh sraith ceardlann ar 
siúl chomh maith, chun modheolaíochtaí a chur chun cinn 
le tacú le rannpháirtíocht an phobail in obair bheartas.

Acmhainní

Foilsíodh roinnt acmhainní le cabhrú leis an earnáil 
stáit agus grúpaí fríthbhochtaineachta araon le bheith 
páirteach ar bhealach níos éifeachtaí i bhforbairt 
agus i gcur i bhfeidhm beartas, lenar áiríodh:

Tús eolais ar thuiscint a fháil ar an mBeartas 
Bochtaineachta, Leasa Shóisialaigh agus Teaghlaigh

Eolaire de chúrsaí ar Oideachas Forbartha 
Pobail taobh istigh d’institiúidí tríú leibhéal

Beartais a Chomtháthú le Pleanáil Oibre – Leaganacha 
Fraincise agus Rúisise (i gcomhar le Integrating Ireland)

Tuiscint a fháil ar Eacnamaíocht agus ar an 
Bhochtaineacht: acmhainn oideachais do ghrúpaí 
pobail agus deonacha (i gcomhar le Comhairle 
Náisiúnta na mBan (CNB) agus Eagraíocht na 
hÉireann do Dhaoine Dífhostaithe (EÉDD).

Tús eolais faoin Earnáil Phobail agus Dheonach, 
treoir d’oifigigh phoiblí (i gcomhar le The Wheel agus 
leis an mBord um Fhaisnéis do Shaoránaigh).

Ag Obair le haghaidh Athruithe – Treoir ar 
Dhul i bhFeidhm ar Bhe(eagrán nua)

Taighde

Rinneadh staidéar ina ndearnadh staidéar ar nádúr agus méid 
an oideachais agus oiliúna inseirbhíse ar an mbochtaineacht 
agus cuimsiú sóisialta taobh istigh den tseirbhís 
shibhialta/phoiblí. Mar fhreagairt air seo, tá Comhrac na 
Bochtaineachta ag obair leis an Roinn Gnóthaí Pobail, Tuaithe 
agus Gaeltachta chun clár oiliúna píolótach a fhorbairt don 
fhoireann sa Roinn. Cuirfear é seo i bhfeidhm le linn 2008.

Rinneadh staidéar ar an gcaoi le dul i dteagmháil le 
grúpaí ar deacair teacht orthu maidir le ceisteanna a 
théann i bhfeidhm orthu a choimisiúnú chomh maith.

Ceardlanna chun Cumas a Fheabhsú

Cuireadh roinnt ceardlann oiliúna ar siúl maidir le 
scileanna a bhaineann le beartais mar chuid den Chlár 
HYS. Dhírigh siad seo ar scileanna a fheabhsú chun 
tionchar a imirt ar bheartais ag leibhéal ginearálta 
agus maidir le ceisteanna ar leith amhail an Buiséad 
Bliantúil agus na naisc idir an eacnamaíocht agus an 
bhochtaineacht. Bhí Comhrac na Bochtaineachta páirteach 

chomh maith i gcoiste stiúrtha idirghníomhaíochtaí, leis 
an nGníomhaireacht Tacaíochta Teaghlaigh agus leis an 
Líonra Gníomhaíochta Pobail (LGP) chun forbairt pobail 
agus oiliúint ceannaireachta a chur i bhfeidhm do thograí 
sa Chlár Tacaíochta Teaghlaigh agus Ionaid Acmhainní.

Ceachtanna ó Bheartais

Bhí measúnú foirmitheach den Chlár HYS ar siúl go 
leanúnach le linn na bliana. Aithníodh na ceachtanna 
agus na dúshláin seo a leanas sa chlár dá réir:

An gá leanúnach atá le soiléire ar an mbrí atá le 
‘rannpháirtíocht’ – céard atá i gceist léi, céard nach 
bhfuil i gceist léi, cén rud a d’fhéadfaí a bhaint 
amach léi agus cén fáth a bhfuil tábhacht léi?

An gá atá le samplaí a léiriú de 
rannpháirtíocht i gcleachtas.

An dúshlán atá ann guth na ndaoine is leochailí 
agus/nó na ndaoine a d’fhéadfadh a bheith 
scoite amach ó eagraíochtaí pobail nó ó 
sheirbhísí áitiúla a chur san áireamh.

An gá atá le cumais a fheabhsú le tacú leis an 
rannpháirtíocht i struchtúir cheaptha beartas.

An gá atá le tiomantas a chinntiú i leith 
rannpháirtíocht lucht ceaptha beartas.

Bhí sé mar thoradh ar an measúnú chomh maith 
go bhfuarthas go raibh éileamh ar eolas, ábhair 
acmhainne agus oiliúint, chun an tuiscint ar chórais 
bheartais phoiblí na hÉireann a fheabhsú agus le tacú 
leis an rannpháirtíocht iontu seo. Beidh an tuarascáil 
mheasúnaithe deiridh den Chlár ar fáil le linn 2008.

Lean Comhrac na Bochtaineachta de bheith ag gníomhú 
le heagraíochtaí eile chun foghlaim a roinnt maidir 
le forbairt agus rannpháirtíocht an phobail le linn 
2007, lenar áiríodh cuibhreannas uile-Éireann chun 
caighdeáin oibre d’obair ghairmiúil pobail a fhorbairt 
agus an Chomhoifig um Fhorbairt Shóisialta (CFS).

Athbhreithniú ar SPEAK

Fuair Comhrac na Bochtaineachta cuireadh ón 
Roinn Gnóthaí Pobail, Tuaithe agus Gaeltachta, chun 
athbhreithniú a dhéanamh ar SPEAK, ar creat leictreonach 
do phleanáil straitéiseach agus féin-mheasúnú é, a 

úsáidtear taobh istigh de Chlár Forbartha Náisiúnta an 
Phobail. Beidh torthaí an athbhreithnithe ar fáil i 2008.

Rannpháirtíocht agus Cleachtadh na gCeart

Le linn na bliana, leanamar de bheith rannpháirteach i 
dTogra Rannpháirtíochta agus Chleachtadh na gCeart 
(RCC), atá ina thogra trasteorann ina gcuirtear cur 
chuige atá bunaithe ar chearta daonna i bhfeidhm 
maidir le dul i ngleic leis an mbochtaineacht i bpobail 
imeallaithe i mBaile Átha Cliath agus i mBéal Feirste.

Tá maoiniú á dhéanamh ar mheasúnú ar an togra 
ag Comhrac na Bochtaineachta, agus táthar ag súil 
gurb é an toradh a bheidh air ná go bhforbrófar múnla 
inaistrithe de chur chuige atá bunaithe ar chearta 
daonna ar féidir le pobail imeallaithe i gceantair agus i 
dtíortha eile a úsáid chun athrú a dhéanamh ina saol.

Monatóireacht ar Threochtaí Bochtaineachta

Tá sé le feiceáil i staidreamh a d’fhoilsigh an Phríomhoifig 
Staidrimh (POS) le linn 2007, gur tháinig laghdú beag ar 
ráta na ndaoine i mbaol bochtaineachta in Éirinn, idir 2005 
agus 2006, ach nach raibh ach athrú an-bheag ar chomhréir 
na ndaoine faoi bhochtaineacht leanúnach. Ach in éineacht 
leis na figiúirí ceannlíne seo, bhí athruithe níos suntasaí le 
feiceáil. Tháinig laghdú suntasach ar líon na seandaoine atá i 
mbaol bochtaineachta go háirithe agus ar líon na ndaoine ón 
iasacht atá ag maireachtáil faoi bhochtaineacht leanúnach. Ag 
an am céanna, tháinig méadú ar líon na dtuismitheoirí aonair 
atá faoi bhochtaineacht leanúnach. Tá sé ríthábhachtach 
go mbeadh tuiscint ann ar na fáthanna a mbíonn daoine ag 
teacht faoi scáil na bochtaineachta agus ag imeacht aisti, 
chun tuiscint a fháil ar na beartais chuí a bheadh ag teastáil.

Bhí Comhrac na Bochtaineachta rannpháirteach nó ar 
thus cadhnaíochta i roinnt tograí chun monatóireacht 
a dhéanamh ar threochtaí bochtaineachta agus ar 
cheisteanna a bhí ag eascairt le linn 2007, lena n-áirítear:

Anailís ar Shuirbhé an AE um Ioncam 
agus Coinníollacha Maireachtála

Ceapadh roinnt daoine ó fhoireann Chomhrac na 
Bochtaineachta mar Oifigigh Staidrimh ag an bPríomhoifig 
Staidrimh, le linn 2007. Ciallaíonn sé seo go bhfuil teacht 
ag Comhrac na Bochtaineachta ar na sonraí imdhealaithe ó 
Shuirbhé an AE ar Ioncam agus Coinníollacha Maireachtála, 
rud a ligeann sé dúinn anailís mhionsonraithe a dhéanamh 
ar an sonraí, le cur leis na díospóireachtaí ar bheartais i 
réimse ábhar, lena n-áirítear cúrsaí cánach agus leasa 
shóisialaigh. Tá Comhrac na Bochtaineachta ar cheann 
amháin de dhá eagraíocht taobh amuigh den POS a bhfuil an 
oiread sin teachta acu ar na sonraí ón suirbhé áirithe seo.

Rinneadh dhá anailís mhóra le linn 2007, 
agus an suirbhé seo in úsáid:

Seandaoine agus an Bhochtaineacht

D’úsáid intéirneach taighde Chomhrac na Bochtaineachta, 
Martina Prunty, sonraí an tsuirbhé chun comparáid a 
dhéanamh idir leibhéil bhochtaineachta i measc grúpaí 
difriúla seandaoine agus chun comparáid a dhéanamh idir 
seandaoine agus aoisghrúpaí eile. Foilsíodh an staidéar 
mar Pháipéar Oibre Taighde agus bhí se mar bhunús le 
halt in The Irish Times (8 Bealtaine 2007). Beidh achoimre 
ar an staidéar mar chuid de chaibidil i leabhar atá le foilsiú 
ar dhul in aois agus beartas sóisialta, le UCD Press.

Teaghlaigh ag obair ar ioncam íseal

Rinne an t-intéirneach sinsearach taighde, Paul Rocks, anailís 
chuimsitheach ar theaghlaigh a bhíonn ag obair agus atá 
faoi bhochtaineacht. Bhíothas in ann an anailís a dhéanamh 
ar leibhéal spásúil mar gheall ar theacht ar mhionsonraí 
shuirbhé an AE ar ioncam agus coinníollacha maireachtála 
.i. réigiún Bhaile Átha Cliath nó contaetha na teorann. Thug 
sé seo léargas i bhfad níos fearr de dháileadh na ndaoine atá 
faoi bhochtaineacht agus a bhíonn ag obair ar fud na gceantar 
éagsúil. Léiríodh bunthorthaí an staidéir ag seimineár taighde 
de chuid Chomhrac na Bochtaineachta i 2007. Foilseofar 
an tuarascáil deiridh mar Pháipéar Oibre Taighde i 2008.

»

»

Staidéar Gníomhaíochta Taighde ar Bhochtaineacht Bhreosla

Is ionann bochtaineacht bhreosla agus éagumas daoine chun 
go leor teasa a chur ar fáil sa bhaile mar gheall ar ioncam 
íseal agus tithíocht atá mí-éifeachtúil ó thaobh fuinnimh de. 
Tá idir 5 agus 18 faoin gcéad de theaghlaigh na hÉireann thíos 
leis an mbochtaineacht bhreosla, fadhb atá le dul in olcas 
leis an méadú ar phraghsanna breosla. Freagairt amháin ar 
bhochtaineacht bhreosla ná tíosacht fuinnimh na dtithe ina 
bhfuil teaghlaigh ar ioncam íseal ina gcónaí a fheabhsú. Tá 
Comhrac na Bochtaineachta agus Fuinneamh Inmharthana 
Éireann i mbun staidéir chun measúnú a dhéanamh ar 
éifeachtúlacht a leithéid d’idirghabháil agus Scéim na dTithe 
Níos Teo, ina ndéantar ais-suiteáil inslithe in áiteanna 
cónaithe, chomh maith le bearta eile coigilt fuinnimh. 
Cuirfidh an staidéar measúnú córasach ar fáil den tairbhe 
fuinnimh, comhshaoil, compoird theirmigh agus sláinte 
a bhaineann leis an scéim. Sa bhliain 2007, críochnaíodh 
suirbhé réamh-idirghabhála, le sampla de 600 teaghlach i 
gcathair Chorcaí agus Contae Dhún na nGall. Déanfar suirbhé 
ar na háiteanna cónaithe arís le linn 2008, chun tomhas a 
dhéanamh ar thionchar na mbeart um thíosacht fuinnimh.

Bia Sláintiúil do Chách

Is páirtí é Comhrac na Bochtaineachta sa Tionscamh le 
haghaidh Bia Sláintiúil do Chách (BSC), ar tionscnamh 
ilghníomhaireachta é ina ndéantar teacht, fáil agus 
inacmhainneacht bia shláintiúil ag grúpaí ar ioncam íseal, 
a chur chun cinn. Tá trí phríomhchuid leis an tionscnamh: 
tacaíocht pobail agus nuálaíocht; líonrú agus malartú 
dea-chleachtais; agus tionchar ar bheartais a bhaineann le 
bia go náisiúnta agus ag leibhéal an AE. Eagraíodh trí ócaid 
réigiúnacha, náisiúnta agus idirnáisiúnta le linn 2007 ar 
ábhair amhail tionscnaimh bia pobail, freagracht shóisialta 
chorparáideach san earnáil miondíola bia, chomh maith 
le teacht agus inacmhainneacht bia acu siúd ar ioncam 
íseal. Críochnaíodh treoir maidir le dea-chleachtais ar 
thionscnaimh bia scoile chomh maith le clár maoinithe 
do thionscnaimh bia pobail le Safefood. Críochnaíodh 
tuarascáil mheasúnaithe ar an tréimhse fhorbartha 
15 mhí den tionscnamh le linn 2007 agus ullmhaíodh 
plean forbartha trí bliana don tréimhse 2008-2010.

Príomhshruthú an Chuimsithe Shóisialta

I mí Mhárta, seoladh Measúnú sa Bhruiséil ar 
Phríomhshruthú Cuimsithe Shóisialta ar fud na hEorpa, 
agus é á stiúradh ag Comhrac na Bochtaineachta i gcomhar 
le naoi Stát eile san AE. Bhí an measúnú bunaithe ar 
shuirbhé a rinneadh i naoi dtír Eorpacha, i measc lucht 
ceaptha beartas agus riarthóirí ag na leibhéil lárnacha, 
réigiúnacha agus áitiúla, páirtithe sóisialta agus ionadaithe 
ó eagraíochtaí neamhrialtasacha frithbhochtaineachta. 
Fuarthas gurb é Éire ceann de na tíortha is fearr san Eoraip 
maidir le comhtháthú na gcuspóirí do chuimsiú sóisialta le 
beartais an Rialtais, agus go bhfuil sí go maith chun cinn 
maidir leis na struchtúir atá bunaithe aici chun cuimsiú 
sóisialta a bhaint amach. Ach fuarthas chomh maith go 
bhfuil dícheangal ann idir na riarthóirí áitiúla agus na 
riarthóirí náisiúnta, ó thaobh na tuisceana ar bheartais a 
chéile agus ar an ngá atá le comhtháthú níos fearr maidir 
le ceapadh beartas ag gach leibhéal Rialtais. Díríodh 
aird ar an ngá atá le tacú le daoine a bhíonn thíos leis an 
mbochtaineacht tionchar a imirt ar cheapadh beartas.

Staidéar ar Dhul in Aois agus Seandaoine

Rinne an tAonad um Chur Chun Cinn Sláinte in Ollscoil 
an hÉireann, Gaillimh staidéar ar son Chomhrac na 
Bochtaineachta agus ar son na Comhairle Náisiúnta um 
Dhul in Aois agus Seandaoine ar cháilíocht na beatha ag 
daoine scothaosta a bhíonn ag brath ar phinsean an stáit. 
Tá sé mar aidhm ag an staidéar, nár foilsíodh go fóill, 
fachtóirí nach bhfuil bainteach le hairgead, ach a théann i 
bhfeidhm ar cháilíocht na beatha ag seandaoine a bhíonn 
ag maireachtáil ar ioncam íseal a aithint agus a fhiosrú, 
chomh maith le hanailísiú a dhéanamh ar éifeachtúlacht 
na mbeartas reatha, ó pheirspictíocht seandaoine.

Eisiamh Airgeadais

Tar éis gur foilsíodh Financial Exclusion in Ireland i 2006, 
leanamar de bheith ag dul i dteagmháil le réimse páirtithe 
leasmhara maidir le ceist an eisiata airgeadais. Chuamar 
isteach sa Ghrúpa Comhairleach Náisiúnta den Chlár 
Náisiúnta do Chur i bhFeidhm Íocaíochtaí, agus chuamar i 
dteagmháil go dlúth chomh maith le hinstitiúidí tábhachtacha 
rialtais agus airgeadais chun aird a dhíriú ar na ceisteanna 
agus chun réitigh a chur chun cinn. Faoi Thionscnamh 
Taighde Chomhrac na Bochtaineachta, rinneamar maoiniú 
ar an gcéad chomhdháil ar eisiamh sóisialta in Éirinn 
chomh maith, i gColáiste na hOllscoile, Corcaigh (COC).

Tugadh cuireadh dúinn le linn na bliana bheith páirteach 
in dhá staidéar a bhí maoinithe ag an gCoimisiún 
Eorpach a bhain leis an réimse seo dár n-obair.

Soláthar Seirbhísí Airgeadais agus Cosc Eisiata Airgeadais

Bhí Comhrac na Bochtaineachta mar pháirtí i dtogra 
a bhí maoinithe ag an AE, inar féachadh le cur chuige 
ard-chleachtais a fhorbairt le dul i ngleic le heisiamh 
airgeadais ar fud na hEorpa. Sa chomhthéacs seo, 
chríochníomar dhá thuarascáil tíre ar sholáthar seirbhísí 
airgeadais agus cosc ar eisiamh airgeadais, chomh maith 
le páipéar oibre ar sholáthraithe airgeadais marlartacha.

i dTreo Sainmhíniú Coitianta Oibríochtúil 
Eorpach ar Fhéichiúnas

D’ullmhaigh Comhrac na Bochtaineachta tuarascáil 
tíre le haghaidh staidéir ar shainmhíniú coitianta 
oibríochtúil Eorpach ar ró-fhéichiúnas.

Tionscnamh Taighde ar an mBochtaineacht

Tacaíonn an Tionscnamh Taighde ar an mBochtaineacht ag 
Comhrac na Bochtaineachta le taighde neamhspleách a 
bhaineann le beartais. Tá dhá aidhm ag an tionscnamh mar atá 
tuiscint an phobail ar an mbochtaineacht a chur chun cinn agus 
cur le forbairt beartas le dul i ngleic leis an mbochtaineacht. 
Tá trí chuid i gceist leis an tionscnamh: gradaim thaighde, 
comhaltachtaí taighde agus intéirneachtaí taighde.

Gradaim Thaighde

Fuarthas tuarascálacha deiridh ar ocht staidéar mhaoinithe le 
linn 2007, a bhfuil trí cinn acu foilsithe ar ár suíomh gréasáin. 
Tá an chuid eile acu á n-ullmhú lena bhfoilsiú mar pháipéir 
oibre taighde. Bronnadh gradam déag nua le linn 2007.

Comhaltachtaí Taighde

Comhaltacht Cuartaíochta Taighde san 
Institiúid Beartas, Coláiste na Tríonóide 

Bronnadh comhaltacht taighde ar Jürgen de Wispelaere 
le linn 2007. Cuireadh tús leis i dtreo dheireadh 2007 
agus mairfidh an tréimhse taighde sé mhí. Is é ábhar 
an taighde ná na hionchais a bhaineann le hathchóiriú 
bunaithe ar shócmhainní a fhorbairt in Éirinn.

Comhaltachtaí PhD

I 2007, chríochnaigh Delma Byrne, Ollscoil Dhún Éideann 
(Comhalta Taighde Iardhochtúireachta anois) a PhD dar 
teideal “Tackling Youth Unemployment and Marginalisation: 

»

»

The Case of Work Experience Acquired before Leaving 
School”. Beidh seimineár taighde ar siúl faoina tráchtas le 
linn 2008 agus ullmhófar páipéar taighde de chuid Chomhrac 
na Bochtaineachta ar a cuid oibre. Leanann triur comhaltaí 
eile de bheith ag obair ar a staidéar féin: Tá Chris McInerney 
(UL) ag críochnú a staidéir féin go fóill ar “”Evolving Local 
Government and Social Partnership – Enhancing Social 
Inclusion?”; tá Philip Hayes (NUIG) ag déanamh staidéir ar 
“A Comparative Study of Housing Benefits in Europe and the 
impact of Housing Benefit Policy Reform in Ireland” agus tá 
Allison Dunne (An Institiúid Ollscoile Eorpach) ag déanamh 
staidéir ar “The Role of Ability Grouping in Educational 
Disadvantage”. Rinneadh bronnadh amháin nua do 
chomhaltacht bhliana le linn 2007 ar Fhionnuala Ní Mhórdha, 
atá ag déanamh staidéir ar “Determinants of GP Utilisation 
Rates and Accessibility: The Role of Place” ag Ollscoil 
Náisiúnta na hÉireann, Má Nuad. Bronnadh comhaltacht 
bhliana ar Rory Hearne le linn 2006 dá staidéar ar “Poverty 
Proofing Public Private Partnerships in Public Service 
Delivery, rud a chuir sé siar go dtí 2007. Cuirfidh Allison 
Dunne, Rory Hearne agus Fionnuala Ní Mhórdha seimineáir 
intí i láthair do Chomhrac na Bochtaineachta le linn 2008. 

Scoláireacht Taighde um Shochaí Shibhialta, 
Coláiste na hOllscoile, BÁC

Rinneadh dhá bhronnadh le linn 2007: Peter Dorman, 
(LGP) atá ag déanamh staidéir ar CAN’s Contribution to 
Community Development through its work on Health and 
Regeneration. Tá Margaret Crean, CDP Chill Bharróg, 
ag cur tús lena scoláireacht siúd i mí Eanáir 2008 
agus is é an t-ábhar a bheidh idir lámha aici ná ‘An 
examination of cultural learning circles as an alternative 
mechanism to address class inequality and poverty’.

Intéirneachtaí Taighde

Bronnadh dhá intéirneachtaí iarchéime le linn 2007. 
Patricia Keilthy (TCD), a bhí ag obair ar staidéar scóipe ar 
andúil agus bochtaineacht, agus Jo-hanna Ivers (Coláiste 
Phádraig, DCU) a bhí ag obair ar staidéar ar scéim na 
leabhar scoile. Chríochnaigh Paul Rock intéirneacht taighde 
ar theaghlaigh a bhíonn ag obair ar ioncam íseal – anailís 
ar shonraí shuirbhé an AE ar ioncam agus coinníollacha 
maireachtála. Foilsíodh obair Martina Prunty ar sheandaoine 
atá faoi bhochtaineacht in Éirinn, mar pháipéar oibre 
taighde. Ba í Martina an t-intéirneach taighde i 2006.

»

Imeachtaí chun Taighde a Chur Chun Cinn

Rinneadh maoiniú ar thrí ócáid leis an taighde a chur 
chun cinn taighde le linn 2007. Ba í seo an chéad bhliain 
den snáithe seo gradam. Reáchtáil Coláiste Mhuire Gan 
Smál collóiciam ar mhíbhuntáiste oideachais i Luimneach 
ar 19 Meitheamh. Bhí comhdháil ag COC ar chuimsiú 
airgeadais agus ró-fhéichiúnas i gCorcaigh ar 16 Deireadh 
Fómhair. Bhí imeacht oiliúna / comhdháil ag OPEN agus 
Threshold ar réitigh níos fearr tithíochta do theaghlaigh 
aontuismitheora ar an Tulach Mhór ar 20 Samhain. 
Reáchtáladh an ócáid seo i gcomhar leis an rannóg RAS 
den Roinn Comhshaoil, Oidhreachta agus Rialtais Áitiúil.

Cumarsáid agus Oideachas Poiblí

Beidh díothú na bochtaineachta chun leasa eacnamaíoch agus 
shóisialta, ní hamháin acu siúd ar ioncam íseal, ach ag an 
sochaí go léir i gcoitinne. Ach cé go bhfeiceann go leor daoine 
airíonna na bochtaineachtasa tsochaí, amhail luathfhágáil 
na scoile, dífhostaíocht fhadtéarmach nó éagothroime 
sláinte, féachann go leor daoine ar na fadhbanna seo mar 
cheisteanna a d’eascair as teipeanna an duine aonair, agus ní 
mar gheall ar éagothroime struchtúrtha. Bíonn Comhrac na 
Bochtaineachta ag iarraidh tuiscint an phobail ar na fachtóirí 
struchtúrtha a chuireann leis an mbochtaineacht a mhéadú, 
an leas sóisialta agus eacnamaíoch a bhainfeadh le deireadh 
a chur leis an mbochtaineacht san áireamh. Déantar sin 
trí chlár comhtháite cumarsáide poiblí. Cuimsíonn sé seo 
caidreamh leis na meáin chumarsáide, idirchaidreamh maidir 
le beartais, comhdhálacha, seimineáir, seirbhísí leabharlainne 
agus eolais, cláir oideachais, ábhair acmhainne, 
foilseacháin, seirbhísí gréasáin, feasacháin ríomhphoist 
agus irisleabhar ráithiúil, Action on Poverty Today.

Bhuail an Coiste Comhairleach Cumarsáide le 
chéile dhá uair le linn na bliana, chun maoirseacht 
a dhéanamh ar chur i bhfeidhm na straitéise 
cumarsáide agus chun monatóireacht a dhéanamh ar 
an dul chun cinn i gcláir áirithe, lena n-áirítear:

Clár na Scoileanna

Aonad Idirbhliana Chomhrac na Bochtaineachta

Cuid nua de churaclam scoile an timthrialla shinsearaigh 
iad na hAonaid Idirbhliana, ina ndéantar iarracht scileanna 
tábhachtacha a fhorbairt ar fud réimsí staidéir éagsúla. I 2007, 
choimisiúnaigh Comhrac na Bochtaineachta beirt mhúinteoirí, 
Fiona Richardson agus Jeanne Barret, chun forbairt a 

»

dhéanamh ar Aonad Idirbhliana nua ar an mBochtaineacht 
in Éirinn, Páirc Imeartha Chothrom? an t-ainm atá air agus tá 
sé mar aidhm aige tuiscint na bhfoghlaimeoirí ar chúiseanna 
na bochtaineachta a fhorbairt agus spreagadh a thabhairt 
dóibh dul i dteagmháil le heagraíochtaí a dhíríonn ar an 
bhfrithbhochtaineacht. Tá an Chomhairle Náisiúnta Curaclaim 
agus Measúnachta tar éis Páirc Imeartha Chothrom? a 
dheimhniú agus tá sé ar fáil ar a suíomh gréasáin anois mar 
aonad samplach do scoileanna le húsáid nó le cur in oiriúint.

Oiliúint d’Oiliúnóirí 

I gcomhar leis an tSeirbhís Tacaíochta d’Oideachas 
Sibhialta Sóisialta agus Polaitiúil (STOSSP), d’fhorbair 
agus sholáthair Comhrac na Bochtaineachta clár oiliúna 
cuimsitheach d’oifigigh fhorbartha réigiúnacha a chuireann 
oiliúint inseirbhíse ar fáil do mhúinteoirí OSSP. Tá sé mar 
aidhm ag an gcúrsa oiliúnóirí agus múinteoirí a oiliúint 
le dul i ngleic le ceisteanna conspóideacha sa seomra 
ranga, go háirithe ceist na bochtaineachta. Beidh na 
hoiliúnóirí a ghlac páirt sa chúrsa ag cur modúl oiliúna ar 
fáil do mhúinteoirí OSSP ar an ábhar seo le linn 2008.

Nuálaithe Sóisialta Óga

Lean Comhrac na Bochtaineachta de bheith mar Pháirtí 
Órga de chuid Chlár na Nuálaithe Sóisialta Óga (NSÓ) le linn 
2007. Is tionscnamh náisiúnta é seo ina dtugtar spreagadh 
do mhic léinn ceisteanna sóisialta a aithint agus moltaí 
nuálaíocha a dhéanamh le haghaidh athruithe. Rinne 
Comhrac na Bochtaineachta urraíocht ar ghradam don 
dúshlán NSÓ, Deireadh a Chur leis an Bhochtaineacht sa Tír 
Seo. Ó bhíomar rannpháirteach an chéad uair beagnach 
cúig bliana ó shin, tá an ócáid tar éis méadú faoi thrí, 
nach mór, le 5,000 mac léinn rannpháirteach le linn 2007, 
agus iad tagtha ó 185 scoil agus Ionad Ógtheagmhála.

Líonrú

Is ball de Líonra Oideachais na Saoránach é Comhrac 
na Bochtaineachta, a chuimsíonn eagraíochtaí a 
bhíonn ag obair i réimse oideachas na saoránach 
chun eolas a mhalartú agus forbairtí a phlé.

Feasacht an Phobail

Lá na Náisiún Aontaithe do Dhíothú na Bochtaineachta

Dáileadh maoiniú de €23,000 ar 6 eagraíocht chun 
gníomhaíochtaí áitiúla nó náisiúnta a eagrú chun 
feasacht ar Lá na NA do Dhíothú na Bochtaineachta ar 
17 Deireadh Fómhair a chur chun cinn. Is iad na grúpaí a 

»

»

»

»



[44]

maoiníodh ná: Aonad Eolais agus Tacaíochta do Phobail 
Nua, Port Láirge; OPEN; CDP Líonra na mBan i Ros 
Comáin; Dundalk FM, ATD Fourth World; agus Grúpa 
Forbartha Pobail Iardheisceart Loch Garman. I measc na 
dtionscnamh a d’eagraigh na grúpaí bhí dráma raidió, léiriú 
amharclainne, taispeántas grianghraf, pacáiste eolais ar 
thuismitheoirí aonair agus togra cuilte idirchultúrtha.

Lá Gníomhaíochta don Bhochtaineacht

Rinneamar nuashonrú ar fhormáid ár n-irise ráithiúla, Action 
on Poverty Today, i Márta 2007. Leagadh béim níos mó ar 
cheachtanna atá foghlamtha ó bheartais in Éirinn agus ón 
iasacht. Dáileadh an iris ar 6,000 léitheoir agus íoslódáladh 
gach eagrán suas le 400 uair ón suíomh gréasáin le linn 2007.

Comhrac na Bochtaineachta 20 Bliain ar Aghaidh

Bhí ceiliúradh 20 bliain Chomhrac na Bochtaineacht mar 
dheis le dul i dteagmháil leis an bpobal agus a dtuiscint a 
mhéadú ar an mbochtaineacht i sochaí na hÉireann sa lá 
atá inniu ann agus ar an dul chun cinn atá déanta le dul i 
ngleic leis an mbochtaineacht le deich mbliana anuas.

Sheol an tAthair Peter McVerry S.J. taispeántas mór in 
Oifigí Sibhialta Bhaile Átha Cliath i mí Bealtaine ina léiríodh 
na dúshláin bhochtaineachta a bhí romhainn i sochaí 
na hÉireann le 20 bliain anuas. Léiríodh freisin réimse 
tionscnamh a cuireadh i gcrích le dul in ngleic leis na 
dúshláin seo. Bhí sé mar aidhm ag an taispeántas tuiscint 
phoiblí a chur chun cinn ar na grúpaí a bhíonn thíos leis an 
mbochtaineacht, ar na constaicí struchtúrtha a chuireann 
bac ar dhaoine éalú ón mbochtaineacht agus na freagairtí 
taobh istigh de na pobail agus ón rialtas le dul i ngleic leis 
an mbochtaineacht. I measc na n-ábhar a chlúdaítear, tá 
leorgacht ioncaim, míbhuntáiste oideachais, éagothroime 
sláinte, eisiamh airgeadais agus bochtaineacht leanaí.

Tar éis an tseolta i mBaile Átha Cliath, cuireadh an 
taispeántas ar tairiscint iasachta do na húdaráis áitiúla, 
páirtíochtaí, ollscoileanna agus comhlachtaí eile a mbeadh 
suim acu ann. Cuireadh ar taispeáint é i roinnt ionad ar fud 
na hÉireann, lenar áiríodh Muineachán, Loch Garman, Dún 
Laoghaire, Port Láirge, Maigh Nuad agus Ros Comáin.

Daoine Ciúine agus Scéalta Eile

Le dul i dteagmháil leis an bpobal maidir le cúrsaí a 
bhaineann leis an mbochtaineacht, bíonn gá le peirspeictíocht 
dhaonna go minic. Chuige seo, rinneamar an t-iriseoir Susan 
McKay agus an grianghrafadóir Derek Spiers a choimisiúnú 
chun scéalta agus íomhánna a bhailiú de réimse daoine atá 

»

»

»




